
				Ця сторінка вичитана
оу вѣликои млсти жил. и теж Ческоє кролевъство и Оугорскоє. и Полскоє вѣликꙋю честь держали над славным гсдрем. и єще и Донскии корол вѣликꙋю честь и дары многии подавали славномꙋ гсдрю вѣликомꙋ кн҃зю Витовтꙋ. а брату єго вѣликому кн҃зю Ꙗкгаилꙋ держачи емꙋ столець Полского кролевства. и томꙋ теж с ним оу великои млсти живꙋчи. коли славный гсдрь кн҃зь вѣликыи Витовтъ на которꙋю землю гнѣвъ мѣвал. и которꙋю землю хотѣл сказнити корол Полскыи Владиславъ завжды ємоу помощь давалъ. и вси ц҃ри Татарскии слꙋжили ємꙋ. и сами своими головами на помощь ємꙋ шли и слꙋхали єго.

Такеж кн҃зь вѣликыи Московскии. оу велкои млсти жиль с ним. иныи кн҃жта Нѣмецкие слухали єго и на помочь давали на битвꙋ гдѣ ємꙋ боудет потреба. И еще гсдрь земли Молдовскоє и Басарабскоє воєвода Волоскии єго во всемъ был послꙋшон. и кн҃зь вѣликыи Тверскии. и кн҃зь вѣликии Рѣзанскии и Ѡдоєвские кн҃зи оу великом послꙋшенствѣ были оу вѣликого кн҃зѧ Витовта. вѣликий Новгородок и вѣликии Псковъ вси были послꙋшни гсдрѧ вѣликого кн҃зѧ Витовта. тыи вѣликии гсдри. и ц҃ри вѣликие кн҃зи тыє оу вѣликои ласцѣ с нимъ жили. и иныи слꙋжили ємꙋ и честь вѣликꙋю и дары великиє и дани многиє приносили емꙋ. нетолко по всѣ лѣта але на кождыи д҃нь. и коли славныи гсдрь вѣликыи кн҃зь Витовтъ. на которꙋю землю бывал гневен и которꙋю землю хотѣлъ сказнити. а любо силных своих воєводъ гдѣ хотѣлъ послати и комꙋ, коли ѿ тых земль вѣлел к собѣ быти. и ѡни без всѧког ѡслоушенства своєи земли пришли к нѣмꙋ. и вездѣ ємꙋ на помоч были гдѣ коли ємꙋ было надобѣ. и козь вѣликыи Витовтъ оу великои славѣ и оу великои чти пребывал. по всим землѧм ц҃рь ѡрдынскии и кн҃зи ѡрдынские приєжчали к вѣликомꙋ кн҃зю на слоужбꙋ. и просѧчи собѣ ц҃рѧ на црство много было ѡрдынских ц҃реи и кн҃зеи што в дворѣ єго

